Խնդիր.

Դ-ն հայցադիմում է ներկայացրել դատարան ընդդեմ Լ-ի։ Լ-ն ներկայացնում է հայցադիմումի պատասխան՝ առարկելով հայցադիմումի դեմ։ Լ-ն ներկայացնում է նաև միջնորդություն՝ ոչ պատշաճ պատասխանողին պատշաճ պատասխնողով փոխարինելու համար, քանի որ գտնում է, որ տվյալ հայցով պատասխանող պետք է հանդես գա «Զ» ՍՊԸ-ն։
 
[bookmark: _GoBack]Դատարանը, պարզելով, որ հայցը հարուցվել է ոչ այն անձի դեմ, ով պետք է հանդես գա որպես պատասխանող, դատաքննության ընթացքում կայացնում է որոշում՝ ոչ պատշաճ պատասխանողին պատշաճ պատասխանողով փոխարինելու մասին, և որոշումը եռօրյա ժամկետում ուղարկում Դ-ին, Լ-ին և «Զ» ՍՊԸ-ին։
 
Դ-ն, ստանալով դատարանի որոշումը, չի առարկում դրա դեմ և խնդրում է գործի քննությունը շարունակել՝ պահանջն ուղղելով պատշաճ պատասխանող «Զ»-ի դեմ։
 
Նկարագրված իրավիճակում վերլուծել դատարանի գործողությունները` ներկայացնելով ոչ պատշաճ պատասխանողին պատշաճ պատասխանողով փոխարինելու կարգը։




Հարց.
 
Ո՞ր դեպքում է բանկային ավանդի պայմանագրի ձևը համարվում պահպանված.
1) բանկային ավանդի պայմանագիրը կնքվում է գրավոր: Բանկային ավանդի պայմանագրի գրավոր ձևը համարվում է պահպանված, եթե կնքվել է գրավոր պայմանագիր, և բանկային ավանդ մուծելը հավաստված է Հայաստանի Հանրապետության կենտրոնական բանկի սահմանած փաստաթղթով կամ Հայաստանի Հանրապետության կենտրոնական բանկի սահմանած վավերապայմաններ պարունակող բանկային գրքույկով կամ բանկային կամ դեպոզիտային սերտիֆիկատով,
2) բանկային ավանդի պայմանագիրը կնքվում է գրավոր: Բանկային ավանդի պայամանագիրը ենթակա է նոտարական վավերացման։ Բանկային ավանդի պայմանագրի գրավոր ձևը համարվում է պահպանված, եթե կնքվել է գրավոր պայմանագիր՝ նոտարական վավերցամամբ, և բանկային ավանդ մուծելը հավաստված է Հայաստանի Հանրապետության կենտրոնական բանկի սահմանած փաստաթղթով կամ Հայաստանի Հանրապետության կենտրոնական բանկի սահմանած վավերապայմաններ պարունակող բանկային գրքույկով կամ բանկային կամ դեպոզիտային սերտիֆիկատով,
3) բանկային ավանդի պայմանագիրը կնքվում է գրավոր: Բանկային ավանդի պայմանագրի գրավոր ձևը համարվում է պահպանված, եթե կնքվել է գրավոր պայմանագիր, և բանկային ավանդ մուծելու պարտականությունը որոշակիորեն հավաստված է Հայաստանի Հանրապետության կենտրոնական բանկի սահմանած փաստաթղթով,
4) բանկային ավանդի պայմանագիրը կնքվում է գրավոր: Բանկային ավանդի պայմանագրի գրավոր ձևը համարվում է պահպանված, եթե կնքվել է գրավոր պայմանագիր, և բանկային ավանդ մուծելու պարտականությունը որոշակիորեն հավաստված է Հայաստանի Հանրապետության կենտրոնական բանկի սահմանած փաստաթղթով կամ այն մուծելը հաստատված է Հայաստանի Հանրապետության կենտրոնական բանկի սահմանած վավերապայմաններ պարունակող բանկային գրքույկով կամ բանկային կամ դեպոզիտային սերտիֆիկատով։
 
